
1.0 INSTRUMEN PENTAKSIRAN 
 

Kod Mata Pelajaran :  1449/2 
Bentuk Ujian  :  Subjektif 
Markah  :  100 
Masa   :  2 Jam 30 Minit 

 
 

1.1  REKA BENTUK INSTRUMEN PENTAKSIRAN 
 

Kertas soalan ini mengandungi dua bahagian: Bahagian A dan 
Bahagian B. 

. 
 

Bahagian A :  Terdiri daripada 11 soalan wajib (52 markah). 
 

Bahagian B :   Terdiri daripada 5 soalan.  Calon dikehendaki 
menjawab 4 soalan. 

            Satu soalan diperuntukkan 12 markah (48 markah). 
 
 
2.0  BAHAGIAN A 

 
2.1  PRESTASI CALON 
 
2.1.1  Prestasi Keseluruhan  
 
Pada keseluruhannya, calon memahami kehendak soalan yang dikemukakan 
dengan baik dan berupaya memberi jawapan mengikut kehendak soalan. Bagi 
calon yang cemerlang, persembahan langkah penyelesaian adalah lengkap dan 
teratur dengan jawapan yang tepat. Calon juga dapat mengaplikasikan 
penggunaan konsep dan rumus Matematik dengan baik. Walaubagaimanapun, 
terdapat calon yang masih tidak menguasai konsep asas dan tidak 
menggunakan rumus Matematik dengan betul. 
 
Majoriti calon dapat menjawab soalan berbentuk rutin daripada tajuk-tajuk yang 
popular seperti set, penaakulan matematik, persamaan linear serentak dan 
kebarangkalian. 
 
2.1.2  Prestasi Mengikut Kumpulan 
 
Kumpulan Prestasi Tinggi 
 
Calon dapat memahami soalan-soalan yang dikemukakan dengan baik dan 
berupaya memberi jawapan mengikut kehendak soalan. Langkah kerja yang 
ditunjukkan adalah lengkap dan mengikut peraturan pemarkahan. Mereka juga 
boleh mengaplikasikan rumus dan kaedah yang betul serta memberi 
penyelesaian mengikut kehendak soalan dengan tepat. Selain itu, mereka 
berupaya untuk menyelesaikan soalan-soalan yang berbentuk KBAT. 

Kumpulan Prestasi Sederhana 
 
Calon kurang memahami kehendak soalan. Mereka mendapat markah penuh 
dalam beberapa soalan tertentu sahaja. Calon dalam kumpulan ini tidak 
berupaya untuk menggunakan maklumat yang diberikan dalam soalan berbentuk 
KBAT untuk menyelesaikan masalah. Sebaliknya, mereka lebih berupaya 
menyelesaikan soalan rutin yang beraras rendah dan sederhana sahaja. 

2.2  KUPASAN JAWAPAN 
 
SOALAN 1(a) 
 

 
 
Calon dikehendaki melorek rantau bagi pelengkap set X di ruang jawapan. 
 

 

Contoh Jawapan Kumpulan Berprestasi Tinggi 

 

 
 

Calon memahami kehendak soalan dengan melorek rantau bagi pelengkap 
set X dengan tepat. 

Contoh Jawapan Kumpulan Berprestasi Sederhana 
 

 
 

Calon menganggap pelengkap bagi set X ialah set Y. Dengan itu, calon melorek 
keseluruhan set Y. 
 
 
SOALAN 1(b) 

 

 
 
Calon dikehendaki melukis satu gambar rajah Venn yang menunjukkan 
hubungan antara set P, set Q dan set R. 
 

 

Contoh Jawapan Kumpulan Berprestasi Tinggi 

 
 
Calon dapat melukis gambar rajah Venn yang menunjukkan hubungan antara 
set P, set Q dan set R dengan tepat. 

Contoh Jawapan Kumpulan Berprestasi Sederhana 
 

 
Calon dapat melukis gambar rajah Venn yang menunjukkan hubungan antara 
set P dan set Q dengan betul tetapi tidak dapat menunjukkan hubungan set R 
ialah subset kepada set Q. 
 
 

 
 
Calon dapat melukis gambar rajah Venn yang menunjukkan hubungan set R 
ialah subset kepada set Q tetapi tidak menunjukkan persilangan set P dan set 
Q. 

SOALAN 2 
 

 
 
Soalan 2(a) memerlukan calon menamakan sudut di antara satah KLPQ 
dengan satah MLPN. 
 
Soalan 2(b) mengkehendaki calon menghitung nilai sudut yang dikenal pasti 
dalam bahagian (a). 

Contoh Jawapan Kumpulan Berprestasi Tinggi 
 

 
 
Calon menamakan sudut di antara dua satah dengan betul.  Seterusnya calon 
menghitung dengan tepat sudut tersebut dengan menggunakan nisbah sinus. 
 
 
Contoh Jawapan Kumpulan Berprestasi Sederhana 
 

 
 

Calon hanya dapat menamakan sudut di antara satah dengan betul. 
Seterusnya calon menghitung dengan tepat sudut tersebut dengan 
menggunakan nisbah sinus tetapi nilai sudut yang dikehendaki tidak dihitung. 

SOALAN 3 
 

 
 
Calon dikehendaki melengkapkan jadual pada ruang jawapan bilangan segi tiga 
bagi turutan keempat. 
 
Seterusnya calon perlu membuat kesimpulan secara aruhan bagi sebutan ke-n 
dan menentukan bilangan segi tiga pada turutan ke-60 

Contoh Jawapan Kumpulan Berprestasi Tinggi 
 

 
 
Calon dapat melengkapkan jadual pada ruang jawapan bagi bilangan segi tiga 
bagi turutan keempat dengan betul. 
 
Seterusnya calon dapat membuat kesimpulan secara aruhan bagi sebutan ke-n 
dan menentukan bilangan segi tiga pada turutan ke-60 dengan tepat. 

Contoh Jawapan Kumpulan Berprestasi Sederhana 
 

 
 
Calon hanya dapat melengkapkan jadual pada ruang jawapan bagi bilangan 
segi tiga bagi turutan keempat dengan betul.  
 
Seterusnya, calon tidak dapat membuat kesimpulan secara aruhan bagi 
sebutan ke-n dan tidak dapat menentukan bilangan segi tiga pada turutan ke-
60 dengan tepat. 

SOALAN 4 

 
 
Calon dikehendaki menghitung nilai x iaitu tinggi sebuah bekas berbentuk 
kuboid daripada maklumat yang diberi. 

Contoh Jawapan Kumpulan Berprestasi Tinggi 
 

 
 
Jawapan menunjukkan calon dapat membentuk persamaan berdasarkan 
maklumat isipadu kuboid yang diberi. Seterusnya calon dapat menulis 
persamaan kuadratik dalam bentuk am dan menyelesaikannya secara 
pemfaktoran. Calon juga dapat menentukan nilai x, iaitu tinggi kuboid dengan 
tepat. 
 
 
Contoh Jawapan Kumpulan Berprestasi Sederhana 

 

 Contoh 1 

 

 
 

Jawapan menunjukkan calon dapat membentuk persamaan berdasarkan 
maklumat isipadu kuboid yang diberi dan menulis persamaan kuadratik dalam 
bentuk am. Calon tidak menunjukkan pemfaktoran bagi persamaan 
kuadratik.  Sebaliknya nilai x diperoleh daripada kalkulator. 

Contoh 2 

 
 
 
 
Jawapan menunjukkan calon dapat menyelesaikan soalan persamaan kuadratik 
dengan menggunakan langkah penyelesaian yang betul. Namun calon gagal 
untuk memilih nilai x yang betul bagi mewakili tinggi bekas itu. 

SOALAN 5 

 
 
Calon dikehendaki menghitung tinggi baki cecair dalam tangki berbentuk 
prisma tegak daripada maklumat yang diberi.  

Contoh Jawapan Kumpulan Berprestasi Tinggi 
 

 
 

Calon dapat membentuk persamaan yang menghubungkan antara isi padu 
silinder, isipadu prisma tegak dan baki cecair dalam tangki. Seterusnya, calon 
dapat menyatakan tinggi baki cecair dalam tangki itu. 
 
Contoh Jawapan Kumpulan Berprestasi Sederhana 
 

 
 
Calon dapat membentuk persamaan yang menghubungkan antara isipadu 
silinder, isi padu prisma tegak dan baki cecair dalam tangki. 
Walaubagaimanapun, calon tidak dapat menyatakan tinggi baki cecair dalam 
tangki itu. 

SOALAN 6 
 

 
 
Item ini meminta calon menghitung harga bagi sebungkus mi goreng dan harga 
bagi sebungkus nasi lemak berdasarkan situasi yang diberi. Calon tidak 
dibenarkan mengguna kaedah matriks dalam penyelesaian. 
 
Contoh Jawapan Kumpulan Berprestasi Tinggi 

 

 
 

Calon mampu membentuk dua persamaan linear serentak dan seterusnya 
menyelesaikan persamaan tersebut menggunakan kaedah penghapusan 
dengan betul. Calon dapat menyatakan harga sebungkus mi goreng dan harga 
sebungkus nasi lemak dengan tepat. 

Contoh Jawapan Kumpulan Berprestasi Sederhana 
 

Contoh 1 

 
 
Calon  dapat membentuk dua persamaan linear serentak dan berjaya 
menggunakan kaedah penghapusan. Namun calon melakukan kesilapan 
semasa menentukan nilai y. 
 
Contoh 2 

 

 
 

Calon berjaya membentuk dua persamaan linear serentak tetapi memlakukan 
kesilapan dalam penyelesaian dengan menggunakan kaedah penghapusan. 

SOALAN 7(a) 
 

 
 
Item ini memerlukan calon untuk menghitung kadar perubahan laju dalam 
tempoh 0.3 jam pertama berdasarkan graf laju-masa yang diberi. 

Contoh Jawapan Kumpulan Berprestasi Tinggi 
 

 
Calon dapat menghitung kadar perubahan laju dalam tempoh 0.3 jam pertama 
dengan menggunakan konsep kecerunan dengan tepat. 
 
Contoh Jawapan Kumpulan Berprestasi Sederhana 

 

 
 
Calon dapat menghitung kadar perubahan laju dalam tempoh 0.3 jam pertama 
dengan menggunakan konsep kecerunan dengan tepat tetapi melakukan 
kecuaian dalam pembundaran jawapan akhir. 

SOALAN 7(b) 
 

 
 
Calon dikehendaki menghitung nilai v dengan menggunakan maklumat jumlah 
jarak yang diberi, berdasarkan graf laju-masa yang diberi. 
 
 
Contoh Jawapan Kumpulan Berprestasi Tinggi 

 

 
 
Calon dapat membentuk persamaan dalam sebutan v dengan menggunakan 
konsep luas di bawah graf dan seterusnya menghitung nilai v dengan tepat. 

Contoh Jawapan Kumpulan Berprestasi Sederhana 
 

 
 
Calon dapat membentuk persamaan dalam sebutan v dengan menggunakan 
konsep luas dibawah graf tetapi melakukan kesilapan dalam pengiraan nilai 
v. 
 
 
SOALAN 8 
 

 
 
Soalan ini memerlukan calon menentukan pasar raya mana yang menawarkan 
harga yang lebih murah untuk kedua-dua pasang kasut berdasarkan situasi yang 
diberi.  Calon juga dikehendaki menggunakan kaedah matriks. 

Contoh Jawapan Kumpulan Berprestasi Tinggi 
 

 
 
Berdasarkan jawapan yang diberi, calon dapat membentuk dua persamaan 
linear serentak dan menukarkan kepada bentuk persamaan matriks. 
Seterusnya, calon dapat menyelesaikan persamaan matriks dengan langkah 
kerja yang betul dan dapat menentukan pasar raya yang menawarkan harga 
yang lebih murah. 

Contoh Jawapan Kumpulan Berprestasi Sederhana 
 

 
 

Calon dapat membentuk dua persamaan linear serentak, menukarkan 
kepada bentuk persamaan matriks dan menyelesaikan persamaan matriks 
dengan langkah kerja yang betul. Namun, calon tidak dapat menentukan 
pasar raya yang menawarkan harga yang lebih murah. 

SOALAN 9(a) 
 

 
 
Calon diminta menyatakan persamaan garis lurus JK 
 
 
Contoh Jawapan Kumpulan Berprestasi Tinggi 
 

 
 

Calon menggunakan Teorem Phytagoras untuk mencari Panjang OK. 
Seterusnya, calon dapat menyatakan persamaan garis lurus JK. 
 
Contoh Jawapan Kumpulan Berprestasi Sederhana 

 

 
 
Calon menggunakan Teorem Pythagoras untuk mencari panjang OK. Namun, 
calon tidak dapat menyatakan persamaan garis lurus JK dengan tepat. 

SOALAN 9(b) 
 

 
 
Calon dikehendaki mencari persamaan garis lurus LM dan seterusnya 
menentukan pintasan-x bagi garis lurus tersebut. 
 
 
Contoh Jawapan Kumpulan Berprestasi Tinggi 

 

 
 

Calon dapat mencari persamaan garis lurus LM dengan mencari kecerunan 
seterusnya menggantikan dalam rumus y = mx+c dengan tepat. 
 
Calon juga dapat menentukan pintasan-x dengan menggantikan y=0 dalam 
persamaan.   

Contoh Jawapan Kumpulan Berprestasi Sederhana 
 

 
 
Calon boleh menggunakan rumus y = mx+c untuk mendapatkan persamaan 
garis lurus tetapi menggunakan nilai kecerunan yang salah. Seterusnya, calon 
menggantikan nilai y = 0 ke dalam persamaan yang salah untuk mencari 
pintasan-x. 

SOALAN 10(a) 
 

 
 
Calon diminta menghitung bilangan minimum bagi pusingan lengkap gelung 
rotan itu untuk melebihi jarak 18 m. 

Contoh Jawapan Kumpulan Berprestasi Tinggi 
 

 
 

Calon dapat menghitung lilitan gelung rotan dengan menggunakan rumus 
yang betul. 
Seterusnya, menghitung bilangan minimum bagi pusingan lengkap gelung 
rotan itu untuk melebihi jarak 18 m. 
 

 

Contoh Jawapan Kumpulan Berprestasi Sederhana 
 

 
Calon hanya dapat menghitung lilitan gelung rotan dengan menggunakan 
rumus yang betul.  Namun, calon gagal mendapatkan bilangan minimum 
pusingan lengkap untuk melebihi jarak 18 m. 

SOALAN 10(b) 
 

 
 
Item ini memerlukan calon untuk menghitung luas kadbod yang tinggal 
apabila 4 keping bentuk semi bulatan dipotong keluar daripada kadbod itu. 

Contoh Jawapan Kumpulan Berprestasi Tinggi 
 

 
 

Calon dapat menghitung luas kadbod yang tinggal apabila 4 keping bentuk 
semi bulatan dipotong keluar daripada kadbod itu dengan menggunakan 
rumus luas bulatan dan nilai jejari yang betul. 
 
 
Contoh Jawapan Kumpulan Berprestasi Sederhana 

 

 
 
Calon hanya dapat mengira luas bulatan penuh dengan jejari 5 cm sahaja. 
Calon melakukan kesilapan dalam mengira luas semi bulatan, menyebabkan 
jawapan akhir yang diperoleh tidak tepat.  



Matematik Kertas 2 31 Kupasan Mutu Jawapan SPM 2020 

SOALAN 11(a) 
 

 
 
Soalan 11(a), memerlukan calon menyenaraikan ruang sampel bagi gabungan 
menu antara satu aiskrim dan satu jus buah yang dipilih oleh pelanggan. 
 
 
Contoh Jawapan Kumpulan Berprestasi Tinggi 

 
 
Calon dapat menyenaraikan 9 kesudahan yang mungkin dalam ruang sampel 
dengan tepat. 
 
Contoh Jawapan Kumpulan Berprestasi Sederhana 

 

 
Calon menyenaraikan lebih daripada 9 kesudahan yang mungkin dalam ruang 
sampel. 

SOALAN 11(b) 
 

 
 
Soalan 11(b)(i), meminta calon mencari kebarangkalian bagi peristiwa seorang 
pelanggan yang membeli dengan harga lebih daripada RM8 dengan cara 
menyenaraikan semua kesudahan peristiwa yang mungkin. 
 
Soalan 11(b)(ii) pula meminta calon mencari kebarangkalian seorang 
pelanggan yang tidak memilih jus mangga dengan menggunakan kaedah yang 
sama. 
 
 
Contoh Jawapan Kumpulan Berprestasi Tinggi 

 

 
Calon menyenaraikan semua kesudahan peristiwa yang dikehendaki dan 
seterusnya mencari kebarangkalian tersebut dengan tepat. 

Contoh Jawapan Kumpulan Berprestasi Sederhana 
 

 
Calon melakukan kesilapan menyenaraikan kesudahan peristiwa yang 
dikehendaki dalam bahagian (i) sehingga menyebabkan nisbah 
kebarangkaliannya salah. 
 
Calon dapat menyenaraikan kesudahan peristiwa yang dikehendaki dalam 
bahagian (ii) seterusnya memperolehi nisbah kebarangkalian yang tepat. 

3.0  BAHAGIAN B  
 
3.1  PRESTASI CALON 
 
3.1.1  Prestasi Keseluruhan 
 

Pada keseluruhannya, calon memahami kehendak soalan yang 
dikemukakan dengan baik dan berupaya memberi jawapan mengikut 
kehendak soalan. Bagi calon yang cemerlang, persembahan langkah 
penyelesaian adalah lengkap dan teratur dengan jawapan yang tepat. 
Calon juga dapat mempersembahkan lukisan graf fungsi, pelan dan 
dongakan dan graf statistik dengan baik. Di samping itu, calon juga dapat 
mengaplikasikan penggunaan konsep dan rumus Matematik yang telah 
dipelajari.  
Calon lebih banyak memberikan fokus untuk menjawab soalan graf fungsi, 
statistik dan pelan dan dongakan.  

 
3.1.2  Prestasi Mengikut Kumpulan 
 

Kumpulan Prestasi Tinggi 
 

Calon dapat memahami soalan-soalan yang dikemukakan dengan baik 
dan berupaya memberi jawapan mengikut kehendak soalan. Langkah 
kerja yang ditunjukkan adalah lengkap, graf yang dilukis dengan betul 
serta rajah pelan dan dongakan dilukis dengan tepat. Mereka juga boleh 
mengaplikasikan rumus dan kaedah yang betul serta memberi 
penyelesaian mengikut kehendak soalan dengan tepat.  

 
Kumpulan Prestasi Sederhana 
 
Calon kurang memahami kehendak soalan. Mereka melakukan kecuaian 
dalam beberapa soalan tertentu. Contohnya, melukis graf tidak mengikut 
skala yang diberi, titik pada graf tidak diplot dengan tepat dan rajah pelan 
dan dongakan tidak dilukis mengikut ukuran sebenar. Kebanyakan calon 
tidak memilih soalan bumi sebagai sfera untuk dijawab. 

3.3  KUPASAN JAWAPAN  

   
 

SOALAN 12(a) 
 

 
 
Bagi soalan 12(a), calon dikehendaki melengkapkan jadual nilai y bagi x = –1. 
 
 
Contoh Jawapan Kumpulan Berprestasi Tinggi 
 

 
 
Calon berjaya mencari nilai y yang sepadan dengan nilai x yang diberi dan 
seterusnya melengkapkan jadual. 
 

 

Contoh Jawapan Kumpulan Berprestasi Sederhana 

 
 
Calon membuat pengiraan yang salah dalam proses pengantian nilai di dalam 
persamaan yang diberikan. 

SOALAN 12(b) 
 

 
 
Calon perlu melukis paksi pada arah yang betul menggunakan skala seragam 
yang diberi, memplot 9 titik dari jadual dan melukis graf y = x3– x2– x - 23 pada 
kertas graf yang disediakan. 
 



Matematik Kertas 2 37 Kupasan Mutu Jawapan SPM 2020 

Contoh Jawapan Kumpulan Berprestasi Tinggi 

 
 
Calon yang menggunakan nilai y=-23.4 untuk x= 1.5 
Dari graf di atas, calon dapat melukis paksi-x dan paksi-y dengan betul dengan 
menggunakan skala yang seragam mengikut skala yang diberi.  Seterusnya, 
calon dapat memplot 9 titik dalam jadual dengan tepat dan menyambung titik-
titik tersebut dengan satu lengkung yang licin.  

Calon yang menggunakan nilai y=23.4 untuk x= 1.5 
Dari graf di atas, calon dapat melukis paksi-x dan paksi-y dengan betul dengan 
menggunakan skala yang seragam mengikut skala yang diberi.  Seterusnya, 
calon dapat memplot 9 titik dalam jadual dengan tepat dan menyambung titik-
titik tersebut dengan satu lengkung.  

Contoh Jawapan Berprestasi Sederhana 
 

 
 
Daripada graf di atas, calon dapat melukis paksi-x dan paksi-y dengan betul, 
menggunakan skala yang seragam mengikut skala yang diberi.  Namun, calon 
hanya memplot 8 titik yang betul sahaja. 

SOALAN 12(c) 
 

 
 
Calon dikehendaki mencari nilai y apabila x = –2.5 dan nilai x apabila y = -69 
dari graf 12(b) yang dilukis. 
 
 
Contoh Jawapan Berprestasi Tinggi 

 

 
 
Calon boleh menulis nilai y yang sepadan dengan nilai x yang diberi dan nilai 
x yang sepadan dengan nilai y yang diberi dari graf dengan tepat. 
 
 
Contoh Jawapan Berprestasi Sederhana 

 

 
 
Calon hanya dapat mencari nilai x yang sepadan dengan nilai y yang diberi 
dengan betul. 
 



Matematik Kertas 2 41 Kupasan Mutu Jawapan SPM 2020 

SOALAN 12(d) 
 

 
 
Soalan ini memerlukan calon mencari persamaan garis lurus yang memuaskan 
persamaan -x3 + x2 + 8x = 7 dan seterusnya melukis garis lurus tersebut untuk 
mendapatkan nilai-nilai x. 
 
 
Contoh Jawapan Berprestasi Tinggi  
 

 
 
Calon berjaya mencari persamaan garis lurus yang memuaskan persamaan -
x3 + x2 + 8x = 7 dengan kaedah penghapusan.  Calon membina jadual nilai 
untuk melukis garis lurus y = 7x – 30 pada graf yang dilukis di 12(b).  
Seterusnya, calon dapat menyatakan nilai-nilai x dengan merujuk titik 
persilangan di antara lengkung dan garis lurus yang dilukis. 

Contoh Jawapan Berprestasi Sederhana 
 

 
 
Calon berjaya mencari persamaan garis lurus yang memuaskan persamaan -
x3 + x2 + 8x = 7 dengan kaedah penghapusan. Calon membina jadual nilai 
untuk melukis garis lurus y = 7x – 30 pada graf yang dilukis di 12(b).  
Seterusnya, calon dapat menyatakan nilai-nilai x dengan merujuk titik 
persilangan di antara lengkung dan garis lurus yang dilukis. Walaubagaimanapun, 
calon hanya betul dua daripada tiga nilai yang dibaca. 

SOALAN 13(a) 
 

 
 
Soalan 13(a)(i) memerlukan calon menyatakan koordinat imej bagi titik H(8,2) 
di bawah gabungan penjelmaan PT. 
 
Soalan 13(a)(ii) memerlukan calon menyatakan koordinat titik F(5,10) di bawah 
gabungan  penjelmaan P2. 

Contoh Jawapan Berprestasi Tinggi 
 

 
 
Calon dapat menyatakan koordinat imej yang betul bagi titik H di bawah 

gabungan penjelmaan translasi  diikuti dengan putaran 90o lawan 
arah jam pada pusat (2,6). 
Calon juga dapat menyatakan koordinat imej bagi titik F di bawah gabungan 
penjelmaan putaran 90o lawan arah jam pada pusat (2,6) diikuti dengan putaran 
yang sama. 
 
 
Contoh Jawapan Berprestasi Sederhana 
 

 
 
Calon dapat menyatakan koordinat imej yang betul bagi titik H di bawah 

penjelmaan translasi  sahaja. . 
Calon hanya dapat menyatakan koordinat imej bagi titik F di bawah satu 
penjelmaan putaran 90o lawan arah jam pada pusat (2,6). 

SOALAN 13(b) 
 

 
 
Soalan 13(b)(i) memerlukan calon menghuraikan selengkapnya penjelmaan V 
dan penjelmaan U daripada gabungan penjelmaan UV, berdasarkan rajah objek 
dan rajah imej yang diberi. 
Soalan 13(b)(ii) pula memerlukan calon menghitung luas kawasan berlorek, 
dalam cm2 apabila luas sisi empat KLMN diberi. 

Contoh Jawapan Berprestasi Tinggi  
 

 
 
Calon dapat menghuraikan dengan lengkap penjelmaan V dan penjelmaan U 
yang melibatkan pembesaran dan pantulan.  

 

 
 
Calon dapat menghitung luas imej EFGH dengan menggunakan rumus, luas 
imej = k2 x luas objek. Seterusnya calon mencari luas kawasan berlorek 
dengan tepat. 
 
 
 Contoh Jawapan Berprestasi Sederhana 
 

 
Calon boleh menghuraikan penjelmaan V dan penjelmaan U tetapi tidak 
tepat.   
 

 
Calon dapat menghitung luas imej EFGH dengan menggunakan rumus, luas 
imej = k2 x luas objek. Walaubagaimanapun, calon tidak mencari luas kawasan 
berlorek. 

SOALAN 14(a) 
 

 
 
Soalan 14(a) meminta calon mencari nilai kekerapan m dan n berdasarkan 
nisbah yang diberi.  Seterusnya calon perlu melengkapkan Jadual 3, di ruang 
jawapan dengan mengisi lajur-lajur selang kelas dan titik tengah. 
 
 
Contoh Jawapan Berprestasi Tinggi 
 

 
 

Calon dapat menulis nilai m dan n.  Seterusnya calon berjaya melengkapkan 
lajur selang kelas dan titik tengah dengan betul. 

Contoh Jawapan Berprestasi Sederhana 
 
Contoh 1 

 
 
Calon dapat menentukan nilai m dan n.  Kecuaian calon adalah dalam 
menghitung nilai bagi titik tengah. 

 
Contoh 2 

 
Calon tidak dapat menentukan nilai m dan nilai n kerana tidak memahami 
konsep nisbah.  Walaubagaimanapun, calon dapat melengkapkan lajur 
selang kelas dan titik tengah dengan betul.  

SOALAN 14(b) 
 

 
 
Dalam soalan 14(b), calon perlu menghitung min masa, dalam minit, yang 
diambil oleh 37 orang murid untuk sampai ke sekolah. 
 
 
Contoh Jawapan Berprestasi Tinggi 
 

 
 
Calon berjaya menghitung min dengan betul menggunakan rumus  
 

 
 
 
Contoh Jawapan Berprestasi Sederhana 
 

 
 
Jawapan di atas menunjukkan calon menghitung min dengan menggunakan 
rumus  

 yang betul tetapi cuai dalam 
menghitung jawapan akhir. 

SOALAN 14(c) 
 

 
 
Tugasan dalam soalan 14(c) memerlukan calon melukis satu poligon 
kekerapan berdasarkan jadual kekerapan dalam 14(a), menggunakan skala 
yang diberi.  
 
 
Contoh Jawapan Berprestasi Tinggi 
 

 
 
Dari graf di atas, calon dapat melukis paksi mengufuk dan paksi mencancang 
dengan menggunakan skala yang seragam mengikut skala yang diberi. 
Seterusnya calon dapat memplot 7 titik dari jadual dengan tepat dan 
menyambung titik-titik tersebut menjadi satu poligon kekerapan. 



Matematik Kertas 2 51 Kupasan Mutu Jawapan SPM 2020 

Contoh Jawapan Berprestasi Sederhana 
 

 
 
Dari graf di atas, calon dapat melukis paksi mengufuk dan paksi mencancang 
dengan menggunakan skala yang seragam mengikut skala yang diberi. Walau 
bagaimanapun, calon hanya dapat memplot 6 daripada 7 titik dengan betul 
daripada jadual, seterusnya menyambung titik-titik tersebut menjadi satu 
poligon kekerapan. 

SOALAN 14(d) 
 

 
 
Calon dikehendaki mencari peratus murid yang mengambil masa antara 10 
hingga 21 minit untuk sampai ke sekolah. 
 
 
Contoh Jawapan Kumpulan Berprestasi Tinggi 

 

 
 
Calon mencari bilangan murid yang mengambil masa antara 10 hingga 21 minit 
untuk sampai ke sekolah daripada poligon kekerapan yang dilukis. Seterusnya, 
calon mencari peratus yang dikehendaki. 
 
 
Contoh Jawapan Kumpulan Berprestasi Sederhana 

 
Calon mencari bilangan murid yang mengambil masa antara 10 hingga 21 minit 
untuk sampai ke sekolah daripada poligon kekerapan yang dilukis. Walau 
bagaimanapun, calon tidak mencari peratus yang dikehendaki.

SOALAN 15(a) 
 

 
 
Rajah 12.1 menunjukkan sebuah pepejal berbentuk prisma dengan tapak segi 
empat tepat.  Calon perlu melukis dengan skala penuh pelan gabungan pepejal 
itu. 

Contoh Jawapan Kumpulan Berprestasi Tinggi 
 

 
 
Pelan pepejal di atas dilukis dengan bentuk dan ukuran yang tepat dengan 
menggunakan skala penuh. 
 
 
Contoh Jawapan Kumpulan Sederhana 

 

 
 
Pelan pepejal di atas telah dilukis dengan bentuk dan ukuran yang betul 
tetapi terdapat 1 garis yang bengkok (crooked). 

SOALAN 15(b) 
 

 
 
Soalan 15(b)(i), calon diberikan rajah cantuman pepejal berbentuk prisma tegak 
di 15(a) dengan pepejal berbentuk kuboid yang baharu. Calon dikehendaki 
melukis dengan skala penuh dongakan gabungan pepejal itu pada satah 
mencancang yang selari dengan BCP sebagaimana dilihat dari X. 
Dalam soalan 15(b)(ii) pula, calon diminta melukis dengan skala penuh 
dongakan gabungan pepejal itu pada satah mencancang yang selari dengan 
CPQ sebagaimana dilihat dari Y. 

Contoh Jawapan Kumpulan Berprestasi Tinggi 
 

 
 
Untuk soalan 15(b)(i), calon berjaya melukis rajah dongakan gabungan pepejal 
itu dengan bentuk dan ukuran yang betul pada satah mencancang yang selari 
dengan BCP sebagaimana dilihat dari X dengan tepat. 

 

 
Untuk soalan 15(b)(ii), calon berjaya melukis rajah dongakan gabungan pepejal 
itu dengan bentuk dan ukuran yang betul pada satah mencancang yang selari 
dengan CPQ sebagaimana dilihat dari Y dengan tepat 

Contoh Jawapan Kumpulan Berprestasi Sederhana 
 

 
 
Untuk soalan 15(b)(i), rajah dongakan di atas dilukis dengan bentuk dan 
ukuran yang betul, namun terdapat garis lebihan (extension) di bucu E dan 
juga garis yang tidak bercantum dengan sempurna (gap) di bucu D. 
 

 
 
Untuk soalan 15(b)(ii), calon dapat melukis rajah dongakan pepejal dengan 
bentuk dan ukuran yang betul pada satah mencancang yang selari dengan 
CPQ sebagaimana dilihat dari Y tetapi calon tidak melukis garis putus-putus 
yang mewakili garis RE yang terlindung. 

SOALAN 16 

SOALAN 16(a) 
 

 
 
Soalan 16(a) memerlukan calon menyatakan kedudukan titik L. 
 
 
Contoh Jawapan Kumpulan Berprestasi Tinggi 
 

 
 
Calon dapat menyatakan kedudukan titik dengan tepat. 
 
 
Contoh Jawapan Kumpulan Berprestasi Sederhana 
 

 
 
Jawapan yang diberi tidak lengkap di mana calon hanya memberikan nilai bagi 
latitud sahaja tanpa nilai longitud. 
 
 
 
SOALAN 16(b) 
 

 
 
Soalan 16(b) memerlukan calon menghitung jarak dari K arah barat L diukur 
sepanjang selarian latitud sepunya. 
 
 
Contoh Jawapan Kumpulan Berprestasi Tinggi 

 
 
Calon berupaya menghitung jarak dari K arah barat ke L diukur sepanjang 
selarian latitud sepunya dengan gantian rumus jarak yang betul. 

Contoh Jawapan Kumpulan Berprestasi Sederhana 
 

 
 
Jawapan yang diberi menunjukkan calon melakukan kesilapan dalam 
menentukan beza longitud walaupun rumus jarak yang digunakan betul. 
 
 
SOALAN 16(c) 
 

 
 
Calon dikehendaki menghitung latitud M diberi jarak M berada 5400 batu 
nautika arah utara K diukur sepanjang meridian. 
 
 
Contoh Jawapan Kumpulan Berprestasi Tinggi 
 

 
 
Calon mampu mencari beza latitud di antara titik M dan titik K. Seterusnya, 
calon berjaya menentukan latitud bagi M. 

Contoh Jawapan Kumpulan Berprestasi Sederhana 
 

 
 
Calon dapat mencari beza latitud antara M dan K menggunakan rumus jarak 
yang betul. Kesilapan calon ialah dalam menentukan latitud M. 
 
 
SOALAN 16(d) 
 

 
 
Bagi soalan 16(d), calon dikehendaki menghitung purata laju kapal terbang bagi 
keseluruhan penerbangan dari M arah selatan ke K sepanjang meridian dan 
kemudian terbang arah barat ke L. 

Contoh Jawapan Kumpulan Berprestasi Tinggi 
 

 
 
Calon dapat mengira purata laju dengan menggunakan rumus, 

 
Calon menggantikan jumlah jarak dan jumlah masa yang betul, seterusnya 
menghitung nilai purata laju yang tepat. 
 
 
Contoh Jawapan Kumpulan Berprestasi Sederhana 
 

 
 
Calon menggunakan rumus purata laju,  

 
Calon menggantikan jumlah jarak yang betul tetapi menggunakan jumlah 
masa dalam minit menyebabkan jawapan akhir yang diperolehi tidak betul. 

4.0  CADANGAN/SYOR 
  
 4.1  Calon 
 

Calon dinasihatkan mengambil kira perkara-perkara berikut untuk 
memastikan pencapaian yang lebih baik. 
 
a. Bawa semua kelengkapan keperluan seperti alat geometri, kalkulator 

saintifik dan pembaris panjang. 
 
b. Baca soalan dengan teliti sebelum menjawab soalan supaya faham 

kehendak soalan. 
 
c. Guna kaedah yang betul seperti yang dikehendaki oleh soalan. 
 
d. Kuasai semua kemahiran operasi asas matematik seperti kurungan, 

kuasa, bahagi, darab, tambah dan tolak serta tertib penyelesaian 
yang betul. 

 
e. Tunjuk langkah penyelesaian dengan kemas di ruang jawapan yang 

disediakan. 
 
f. Pembundaran hanya boleh dilakukan pada jawapan akhir sahaja, 

tepat kepada dua tempat perpuluhan atau empat angka bererti. 
Pembundaran awal boleh menyebabkan jawapan akhir tidak tepat. 

 
g. Guna semua maklumat diberi dalam soalan dengan betul dan tepat. 
 
h. Beri semua jawapan akhir dalam sebutan teringkas. 
 
i. Ganti nilai yang betul dalam rumus yang digunakan. 
 
j. Buat latihan yang mencukupi untuk membiasakan menjawab soalan-

soalan yang mirip soalan peperiksaan sebenar. 
 
k. Membuat latihan soalan berbentuk penyelesaian masalah yang 

melibatkan situasi harian supaya mahir menjawab soalan berbentuk 
KBAT. 

 
l. Tulis jawapan dan langkah-langkah penyelesaian dengan kemas dan 

teratur mengikut kehendak soalan. 
 
m. Beri jawapan dalam bahasa Melayu sahaja atau Bahasa Inggeris 

sahaja dan bukan campuran kedua-dua bahasa. 
 
n. Beri fokus kepada semua topik dan tidak memberikan tumpuan hanya 

kepada topik tertentu sahaja. 
 
o. Pastikan calon memperuntukkan masa yang secukupnya untuk 

menyemak semula semua langkah penyelesaian dan jawapan anda. 
 
p. Semasa peperiksaan, disarankan supaya calon menjawab soalan 

yang lebih mudah dahulu. 

 4.2  Guru 
 

Guru dicadangkan meneliti perkara-perkara di bawah untuk menambah 
baik prestasi murid pada masa hadapan. 

 
a. Latih calon dengan kemahiran operasi asas seperti pengendalian 

kurungan, kuasa, bahagi, darab, tambah dan tolak dengan mengikut 
tertib penyelesaian dengan betul. 

 
b. Membimbing calon untuk menjawab soalan dengan menggunakan 

maklumat diberi dalam soalan, memahami tugasan dan 
menyelesaikan soalan menggunakan langkah yang sistematik, 
kemas dan memberikan jawapan dengan lengkap. 

 
c. Beri fokus kepada topik yang senang mengikut kebolehan calon dan 

berikan latihan yang bersesuaian kepada calon yang lemah. 
 
d. Beri penekanan kepada konsep, prinsip, rumus dan teorem untuk 

meningkatkan kefahaman calon. 
 
e. Beri pelbagai latihan yang mencukupi dan terangkan kelemahan 

dan kesilapan biasa calon. 
 
f. Beri pendedahan panduan menjawab soalan mengikut format 

peperiksaan SPM. 
 
g. Semak jawapan calon dengan menggunakan skema permarkahan 

yang bersesuaian. 
 
h. Nasihati calon bahawa penggunaan kalkulator hanya untuk 

membantu pengiraan mendapatkan jawapan bukan untuk 
meringkaskan jalan kerja. 

 
i. Latih calon menggunakan kalkulator dengan betul. 
 
j. Latih calon menulis langkah penyelesaian dengan teratur, jelas dan 

kemas. 
 
k. Beri motivasi kepada calon mengenai kepentingan matematik dalam 

kehidupan seharian. 
 
l. Guna pelbagai kaedah dalam pembelajaran dan pengajaran untuk 

menarik minat calon untuk belajar. 
 
m. Kenal pasti kekuatan dan kelemahan calon untuk diberikan latihan 

yang bersesuaian. 
 
n. Beri latihan yang mencukupi setelah selesai mengajar setiap topik. 
 
o. Beri perhatian kepada jalan kerja calon dan betulkan kesilapan 

mereka. 
 
p. Bimbing calon dengan kemahiran menyelesaikan masalah bagi 

membiasakan calon menjawab soalan KBAT. 

1. Beri perhatian kepada kemahiran mengendalikan jadual, plot dan 
penggunaan skala yang betul apabila melukis graf. 

 
2. Guna peralatan dan perisisan teknologi maklumat untuk 

membantu murid memahami konsep dengan lebih mudah. 

